
Žrtva nasilja u porodici ste ako ...

•	 je	partner	prema	vama	fizički	nasilan	(šamari,	udarci	
rukama	ili	nogama,	zatvaranje	iz	stana,	čupanje	za	
kosu,	davljenje	itd.),

•	 u	svom	kućnom	okruženju	doživljavate	uvrede,	po-
nižavanje,	prijetnje,	kritikovanje,	ismijavanje,

•	 vas	partner	uhodi	 i	ograničava	vam	slobodno	kre-
tanje	 (stalno	želi	znati	gdje	boravite,	šta	radite,	sa	
kime	se	družite),	

•	 vam	partner	provjerava	telefon,	poruke,	komunika-
ciju	putem	društvenih	mreža,	sprječava	telefonske/
društvene	kontakte	sa	drugima,

•	 vaš	partner	uzima	vaš	novac	i	njime	ne	možete	slo-
bodno	raspolagati,	

•	 je	vaš	partner	nasilan	(i)	prema	vašoj	djeci,	

•	 vam	partner	prijeti	da	će	vam	onemogućiti	kontakt	
sa	djecom	ako	se	usudite	da	ga	napustite,	

•	 se	bojite	vašeg	partnera,

•	 vam	partner	namjerno	izaziva	osjećaj	krivice	i	sra-
ma,	a	vi	se	pri	tome	osjećate	poniženo	i	osramoće-
no,	nesposobno,	

•	 vas	partner	tjera	na	spolne	odnose,	na	spolne	pra-
kse	sa	kojima	se	ne	slažete	ili	doživljavate	kao	poni-
žavajuće	ili	bolne,

•	 vam	partner	prijeti	smrću,

•	 imate	osjećaj	da	ne	možete	sami	donositi	odluke	o	
sebi	i	svom	tijelu	i	da	u	obzir	morate	uzeti	partnera,	
koji	vas	za	'neposlušnost'	čak	i	kažnjava	...

Nasilje u porodici

Da	li	se	kod	kuće	ne	osjećate	sigurno	jer	vaš	partner	
vrši	nasilje	nad	vama?	Da	li	imate	osjećaj	da	vaš	par-
tner	stalno	kontroliše	vaš	život	 i	ponižava	vas?	Da	 li	
imate	osjećaj	da	zbog	nasilja	u	vašem	domu	osjećate	
tjeskobu	i	da	se	o	tome	ne	možete	nikome	povjeriti?	
Da	li	bojite	svog	partnera?

Nasilje u porodici nije jednokratni događaj, nego se 
radi o dugotrajnom fizičkom, psihičkom, seksualnom 
ili ekonomskom nasilju nad žrtvom ili uhođenju. Po-
činilac dominira nad žrtvom zbog svoje superiorno-
sti, dok je žrtva u podređenom položaju. U većini slu-
čajeva žrtva ne doživljava samo jedan oblik nasilja.

Nasilje	u	porodici	 je	zabranjeno	i	predstavlja	krivično	
djelo	koje	se	krivično	goni	po	službenoj	dužnosti.	To	
znači	 da	 će	 policijski	 službenici,	 kada	 dobiju	 prijavu,	
učiniti	 sve	 da	 zaštite	 žrtve	 na	 odgovarajući	 način,	 a	
prema	počiniocima	postupiti	u	skladu	sa	svojim	ovla-
štenjima.

Žrtve	nasilja	u	porodici	 često	 se	 stide,	 imaju	osjećaj	
krivice	 ili	 se	boje	da	 im	niko	neće	povjerovati.	Odlu-
ka	da	se	potraži	pomoć	i	ostavi	nasilnog	partnera	nije	
jednostavna,	a	ponekad	kod	nasilnog	partnera	može	
podstaći	nasilne	ispade,	te	dodatno	ugroziti	sigurnost	
žrtve	i	ostalih	članova	porodice.

Nijedna žrtva ne bi se trebala sama nositi sa nasiljem 
u porodici. Pomoć policije nužna je da se osigura si-
gurnost.

Šta se događa kada se prijavi nasilje?

Nasilje	u	porodici	možete	prijaviti	u	najbližoj	policijskoj	
stanici,	 preko	 interneta,	 putem	 e-maila,	 a	 u	 slučaju	
hitnih	slučajeva	na	broj	telefona	113.	Prijavu	možete	
podnijeti	i	anonimno	na	broj	telefona	080	1200.	Na-
silje	u	porodici	može	prijaviti	bilo	ko	-	svjedok,	rođak,	
prijatelj,	a	po	službenoj	dužnosti	prijavu	moraju	pod-

nijeti	osobe	koje	su	u	vršenju	posla	primijetile	da	se	
nad	 nekom	 osobom	 vrši	 nasilje	 i	 da	 joj	 je	 potrebna	
pomoć.

Usprkos	mogućem	strahu	i	uzbuđenju	prilikom	dola-
ska	policije	u	vaš	dom	ili	na	policijskoj	stanici,	policiji	
recite	što	je	više	moguće	o	nasilju	koje	doživljavate	i	
da	li	vam	je	potrebna	ljekarska	pomoć.	

Nemojte	se	presvlačiti	i	nemojte	pospremati	razbaca-
ne	i	uništene	stvari.	

Ako	ste	odlučili	da	prijavu	nasilja	podnesete	na	nadle-
žnoj	policijskoj	stanici,	možete	biti	u	pratnji	osobe	od	
povjerenja	koja	može	biti	vaš	prijatelj,	poznanik,	rođak	
ili	predstavnik	nevladine	organizacije.	Recite	policaj-
cu	kada	 je	nasilje	počelo,	 koje	oblike	nasilja	 vrši	 vaš	
partner,	da	li	su	i	vaša	djeca	u	opasnosti,	koja	nasilna	
djela	su	bila	najgora,	kada	se	desio	prvi/zadnji	nasilni	
događaj	 i	ko	 još	zna	za	nasilje	 i	mogao	bi	dati	važne	
informacije.	

U	slučaju	da	ste	ugroženi,	policajci	počiniocu	mogu	iz-
reći	zabranu	prilaska	do	48	sati.	Zabrana	prilaska	zna-
či	da	za	to	vrijeme	vaš	partner	ne	smije	prilaziti	vama	
(i	 vašoj	 djeci)	 na	 udaljenost	 manju	 od	 200	 metara.	
Zabrana	prilaska	odnosi	se	 i	na	komunikaciju	putem	
elektronskih	uređaja	i	društvenih	mreža.	Počinilac	će	
policajcima	predati	ključeve	vašeg	zajedničkog	prebi-
vališta,	iz	kojeg	će	se	morati	odmah	morati	iseliti.	

Ako	 se	 sami	 želite	 skloniti	 od	 počinioca,	 policajci	 će	
vam	prilikom	prijave	nasilja	pomoći	da	dođete	na	si-
gurno,	tako	što	će	vas	odvesti	u	sigurnu	kuću	ili	krizni	
centar.	U	tom	slučaju,	policajci	će	vas	na	vašu	molbu	
odvesti	na	kućnu	adresu,	gdje	možete	na	siguran	na-
čin	uzeti	svoje	najpotrebnije	stvari	i	stvari	vaše	djece.	

Radi	 vaše	 zaštite,	 u	 slučaju	prijave	nasilja	 u	 porodi-
ci,	policija	će	obavijestiti	 i	nadležni	centar	za	socijal-
ni	rad,	gdje	će	vam	pružiti	dodatnu	podršku	prilikom	
napuštanja	nasilnog	partnera,	upoznati	vas	sa	vašim	
pravima	i	mogućnostima,	te	pomoći	vam	da	formirate	
mrežu	podrške.

Za	policajce	su	sigurnost	i	zaštita	žrtve	najvažniji	za-
daci	prilikom	intervencije	u	slučajevima	nasilja	u	poro-
dici.	U	slučaju	da	sumnje	da	je	počinjeno	krivično	djelo,	
policija	će	početi	prikupljati	 informacije,	pa	čak	 i	ako	
sami	niste	spremni	podnijeti	prijavu	protiv	počinioca.	
Opšte	je	poznato	da	se,	u	trenutku	kada	se	žrtva	poč-
ne	opirati	nasilju,	želi	da	ode	ili	zatraži	pomoć,	partne-
rovo	nasilje	često	još	poveća.	Stoga	vam	savjetujemo	
da	se	odlučite	za	savjetovanje	u	nadležnom	centru	za	
socijalni	rad	ili	u	nekoj	od	nevladinih	organizacija	koje	
rade	sa	žrtvama	ovog	krivičnog	djela.	

Vodite računa o svojoj sigurnosti i sigurnosti vaše 
djece onda kada se odlučite da prijavite to krivično 
djelo. Imajte telefon sa sobom u slučaju da dođe do 
nasilnog događaja i potrebna vam je pomoć policije. 
Podesite broj telefona policije na brzo biranje. Osim 
toga, najvažnije brojeve telefona zapišite na nekoli-
ko listića i stavite ih u džepove više komada odjeće. 
Vodite računa o tome da imate lične dokumente sa 
sobom, fotokopirajte ih ako je moguće. Kada se odlu-
čujete da prijavite nasilje, prije svega budite svjesni 
da prvo morate voditi računa o vlastitoj sigurnosti i 
nikada nemojte sebe kriviti sebe za nasilje u kojem 
ste žrtva. Za nasilje je uvijek odgovoran isključivo i 
samo počinilac. Vi sami ne možete promijeniti njego-
vo ponašanje. Da bi se promijenio, mora sam shvatiti 
da ima problem i potražiti stručnu pomoć. Potražite 
pomoć za sebe od drugih članova porodice, prijate-
lja, poznanika i kolega. Recite im šta vam se dešava i 
zamolite ih da vam pomognu da podnesete prijavu i, 
eventualno, da odete na sigurno mjesto. 

Policajci	su	tu	da	vam	pomognu	da	vam	se	osigura	si-
gurnost.	Odazvaćemo	se	na	svaki	vaš	poziv	i	poduzeti	
odgovarajuće	mjere	protiv	počinioca,	a	vas	zaštititi.	


